
sþ. 430. Fyrirspurnir. [234. mál]
I. Til viðskiptaráðherra um bókasafn Landsbankans og Seðlabanka Íslands að Einholti 4.

Frá Guðrúnu Helgadóttur.

1. Hvenær var umrætt bókasafn stofnað og hvert var upphaflega hlutverk þess?
Hvenær fluttist það í núverandi húsnæði og hve mikið rými er því ætlað?

2. Hver er heildarkostnaður við bókasafnið frá upphafi miðað við núvirði:
a) við húsnæði, innbú og tæki,
b) við launagreiðslur,
e) við bókakaup,
d) annar rekstrarkostnaður?

3. Eru ársskýrsla safnsins og ársreikningur ásamt bókaskrá gefin út?
4. Hve margir starfsmenn vinna við safnið og við hvað? Starfar bókasafnsfræðingur

við safnið?
5. Hvert er hlutverk safnsins nú, hverjir eiga aðgang að því og hve margir nýttu sér

hann s. I. ár?
6. Hvaða aðili fer með yfirstjórn safnsins og ber á því fjárhagslega ábyrgð?

II. Til iðnaðarráðherra vegna flóða Þjórsár í ViIIingaholtshreppi.

Frá Þórarni Sigurjónssyni.

1. Hvaða ráðstafanir hafa raforkuverin við Þjórsá gert vegna vatnsmiðlunar og
aukins vetrarrennslis árinnar til þess að varna landsskemmdum og flóðahættu af
völdum hennar í VillingahoItshreppi?

2. Hver eru áform um framkvæmdir?

III. Til landbúnaðarráðherra um fjáröflun fyrir Bjargráðasjóð.

Frá Halldóri Blöndal.

1. Hvað líður fjáröflun fyrir Bjargráðasjóð til að bæta bændum tjón vegna upp-
skerubrests?

2. Hvenær er þess að vænta, að bændur megi búast við fyrirgreiðslu úr Bjargráða-
sjóði?

IV. Til fjármálaráðherra um tollafgreiðslugjald á aðföng til iðnaðar.

Frá Birgi Ísl. Gunnarssyni og Friðrik Sophussyni.

1. Að hve miklu leyti er tollafgreiðslugjald lagt á aðföng til iðnaðar skv. reglugerð
sem sett hefur verið um það efni?

2. Hvað er gert ráð fyrir að tollafgreiðslugjald á aðföng til iðnaðar gefi ríkissjóði
mikið í tekjur á þessu ári?


